


‘Oku ‘i ai ha ongo faito'o ‘e ua ke ke ma‘u ki hono
ta‘ofi ‘aki ha ‘oho mai ‘a e kauti”. ‘Oku ui eni ko e
‘alopiulinolo (allopurinol) pea mo e polopenisiti
(probenecid). ‘Oku” na ta‘ofi ‘a e ‘oho mai ‘a e
kauti” ‘aki ‘a hono fakasi'isi‘i ‘a e 1évolo ‘o e ‘ésiti
‘euliki” ‘i ho toto’.

‘I he taimi te ke kamata ma‘u ai ha taha ‘o e ongo
faito‘o ko eni’, ‘oku totonu ke ke ma‘u hokohoko
atu ai pé ‘i he ‘aho kotoa, tatau ai pé kapau ‘oku”
ke ongo'i sai pé koe. Kapau te ke ta‘ofi hono ma‘u
‘o e faito‘o’, ‘e ala lava ke toe ‘oho mai ‘a e kauti".

‘E lava ke ‘oatu ‘e ho‘o toketaa” ha fo‘i‘akau
fakanonga ki he langa” ke ke folo ‘i he ngaahi
fuofua mahina si‘i te ke kamata ai hono ma‘u ‘o e
‘alopiulinolo” pe polopenisiti. Ko e ‘uhinga eni” he
‘oku fa‘a lava ke ‘oho mai ‘a e kauti” lolotonga ho‘o
fuofua ngaue‘aki ‘a e ongo faito‘o” ni.

e hmm
Noaai faito'o ki hono ta‘ofi ‘2 e
.. "0ho mai ‘2 ¢ kauti



@J‘L‘ﬂ;’. e "!.. I

Fakapapau‘i ‘oku” ke ‘ilo pea ke ‘ilo
‘e ho kainga“ ‘a e ngaahi me‘a ke
fai” kapau ‘e ‘oho mai ‘a e kauti’.

Muimui ki he noaahi sitepu
koeni~ ke fakafiemalie'i
‘a e langa.

‘Alu ki ho‘o toketaa” ke ‘omai ha ngaahi faito‘o ki hono fakanonga ‘o e langa” ‘i he
vave taha te ke ala lava”

Ko e ngaahi faito‘o ko ia ‘oku ‘ikai fiema‘u ki ai ha tohi talavai” ‘oku fakatau atu mei” he famasr (pharmacy),
hangé ko e ‘esipilini (aspirin) pe palasitamolo (paracetamol), ‘oku ‘ikai ke fa‘a malohi fe‘unga eni ki hano
fakafiemalie‘i ‘a e langa ‘i he ‘oho mai ‘a e kauti".

‘Oua te ke folo ‘a e faito‘o kuo tu‘utu‘uni atu ki ha taha kehe koe‘uhi” he ‘e ala fakatu‘utamaki ‘a e faito‘o”
ni kiate koe. Ko e faito‘o ‘oku ‘oange ki ha taha kehe” ‘e ngalingali ‘oku ‘ikai ko e faito‘o fe‘unga taha
eni kiate koe".

Malu‘i ‘a e konga ‘o ho sino” ‘oku mamahi”

Nofo ‘i ha feitu‘u ‘e ‘ikai ala tau atu ai ha taha kiate koe.

‘Ai ha sea ‘i he ve‘e mohenga’ ke ne pukepuke ‘a e mamafa ‘o e tupenu kafu” mo e sipi” koe‘uhi ke ‘oua te
nau ta‘omia ‘a e hokotanga-hui ‘oku langa’.

Kapau ‘oku uesia ho va‘e’, tui ‘a e st pe silipa ‘e ‘ikai ke ne fakatupu ha langa’.

Malolo, ‘ai ha ki‘i tangai ‘aisi poloka ‘i he funga hokotanga-hui ‘oku langa’, pea
langolango ke ma‘olunga

Hokohoko atu p€ ho‘o folo ho‘o ‘alopiulinolo” pe polopenisiti”

Toe ‘alu ‘o sio ki ho‘o toketaa” kapau ‘oku ‘ikai faka‘au ke sai hili ha houa ‘e 24




Ngaahi faito'o ke
faito'o"aki ‘a e “oho mai
‘ae kauti

‘Oku ‘i ai ha ngaahi faito‘o ke ngaue‘aki ki hono
fakafiemalie‘i ‘a e langa’ ‘i ha ‘oho mai ‘a e kauti".
Ko e ngaahi faito‘o ko eni” ‘e ‘ikai lava ke ne ta‘ofi
ha maumau ki he hokotanga-hui’, fufula ‘i he lahi
‘a e kauti” pe ko ha palangia ‘a e kili".

‘Oku ‘i ai ha fa‘ahinga kalasi ‘e tolu ‘o e faito‘o ki
hono faito‘o'aki ha ‘oho mai ‘a e kauti". Ko e faito‘o
ta‘ofi ‘o e fufula” ‘a ia ‘oku ‘ikai ‘i ai ha sit€loiti (non-
steroidal anti-inflammatory drugs), kotikositeloiti
(corticosteroids) pea mo e kolokisini (colchicine).

Faito‘o ta‘ofi ‘o e fufula” ‘a ia ‘oku
‘ikai ‘i ai ha sitéloiti (non-steroidal
anti-inflammatory drugs)

(NSAIDs) (‘eni-séti)

Ko e NSAIDs ‘oku totonu ke ngaue‘aki pé ‘i ha
vaha'‘ataimi nounou, hangé ko ha ngaahi ‘aho si'i
pe uike si‘i. Ko e ‘uhinga eni” he ‘e ‘i ai ha ngaahi
palopalema ‘e ala hoko hangé ko e futefutengia/
hakevela, palangakau, palangia ‘a e kili" pea mo e
palopalema ‘o e kofuua” pea mo e ngaahi mahaki
felave'i mo e mafu’.

Ko e NSAIDs ‘oku fa‘a ngaue‘aki ki he kauti” ko e
diclofenac pea mo e naproxen.

Ta‘ofi leva ho‘o folo ‘a e kolokisini ‘i
he taimi pé ko ia” kapau ‘oku langa
ho kete’, fakalele, ninimo pe lua.

Corticosteroids
(Kotikositeloiti)

‘Oku toe ‘iloa foki ‘a e kotikositeloiti” ko e sitéloiti
(steroids). ‘Oku ‘ikai ke tatau foki eni mo e
siteloiti ‘oku ngaue‘aki ‘e he kakai sipoti” ki hono
fakafekefeka hake ‘o honau uoua’.

‘E ala ma‘u atu ‘a e kotikositeloiti” ko ha fo‘i‘akau
pe ko ha huhu.

Kapau ‘oku” ke mo‘ua ‘i he suka’, ‘e faingata‘a
ange ke mapule‘i ho suka” ‘o kapau ‘oku” ke folo
‘a e fo‘i‘akau kotikositeloiti’. Talanoa ki ho‘o
toketaa” fekau‘aki mo ha me‘a ke ke fai ke
mapule‘i‘aki ho suka” lolotonga ho‘o folo ‘a e
fo‘i‘akau kotikositeloiti’.

Ko e kotikositeloiti ‘oku ngaue‘aki ma'‘u pe ki he
kauti” ‘a e prednisone, methylprednisolone pea
mo e triamcinolone.

Colchicine
(Kolokisini)

‘Oku toki ngaue‘aki pé ‘a e kolokisini” ‘o kapau
‘oku ‘ikai ke sai ‘a @ NSAIDs pea mo e katikositeloiti”
kiate koe.

‘Oku fu‘u mahu‘inga ‘aupito ke ke muimui ki he
fale'i ‘a ho'o toketaa” fekau‘aki mo e vahevahe
totonu ‘o e kolokisini ke folo”. ‘E ala hoko ha
fakatamaki lahi kiate koe ‘o ka fu‘u hulu ho‘o folo
‘a e kolokisini".

Ko e fo‘i‘akau kotoa pé ‘oku ‘i ai ha milikalami

(mg) kolokisini ai ‘e 0.5. ‘Oua na‘a” ke folo ‘o laka
hake ‘i ha fo‘i‘akau ‘e 5 ‘i he fuofua houa ‘e 24 ‘o
ha ‘oho mai ‘a e kauti’, pe folo ‘o laka hake ‘i ha
fo'i‘akau ‘e 12 ‘i loto ‘i ha ‘aho ‘e fa. Kapau ‘oku ‘i ai
ha palopalema ki ho kofuua’ pe ‘ate” pe ‘oku” ke
motu‘a ange, ‘oku totonu ke toe si‘isi‘i ange ‘i heni
‘a e lahi ‘o e fo'i‘akau ‘oku” ke folo”. ‘Eke ki ho‘o
toketaa” pe ko e tokotaha hu'‘ivai” ‘o kapau ‘oku” ke
ta‘epau‘ia ‘i he lahi ‘o e fo‘i‘akau ke folo".

Ta‘ofi leva ho‘o folo ‘a e kolokisini i he taimi pé

ko ia” kapau ‘oku langa ho kete’, ‘oku” ke fakalele,
ninimo pe lua. ‘A‘ahi leva ki ho'o toketaa” ‘o kapau
‘e kei hokohoko atu pé ‘a e langa kete’, fakalele’,
ninimo” pea mo e lua” hili ho‘o ta‘ofi hono folo ‘o

e kolokisini".

Vakaii “a e lahi ‘o e ‘esiti
‘euliki” ‘iate koe’

‘E lava ke fua ‘e ho‘o toketaa” ‘a e lahi ‘o e ‘ésiti
‘euliki ‘i ho toto” ‘aki ha‘o to‘o toto. ‘Oku lelei ke
sivii ma‘u pé ‘a e lahi ‘o e ‘ésiti ‘euliki ‘iate koe” tu‘o
taha pe lahi hake ‘i he ta‘u.

‘Eke ki ho'o toketaa” pe neesi” pe ko e ha ‘ae
tu‘unga ‘oku ‘i ai ho ‘@siti ‘euliki". Kapau te ke tauhi
ha Iekooti ho‘o fua ‘@siti ‘euliki’, te ke ala sio ai ki
he ngaahiola” ‘o kapau ‘e liliu ‘a ho'o to‘onga mo‘ui
lolotonga’, pe ‘oku mapule'i nai ‘a e kauti” ‘i ho‘o
ma‘u/folo ‘o e faito'o”.

Feinga ke ‘i lalo ma‘u pé ‘ae tu‘unga ‘o e
‘esiti ‘euliki” ‘i he millimoles ‘e 0.36 ki he lita”
(mmol/L). ‘E tokoni eni ki hono ta‘ofi ha ‘oho mai
‘a e kauti’, maumau ki he hokotanga-hui” pea mo
e makamaka ‘i he kofuua“ pea te ne fakasi‘isi'‘i
ange ai heni ‘a e fefulai ‘i he lahi ‘a e kauti".

‘Oku fiema'u ke ke folo ho‘o foi‘akau” (‘alopiulinolo
pe polopenisiti) ‘i he ‘aho kotoa ke tauhi‘aki ‘a e
tu‘unga ‘o e ‘esiti ‘euliki’, ke ‘i lalo pé ‘i he 0.36
pea’ ke muimui ki he ngaahi tokoni fale‘i ki he
me‘atokoni” ‘i he peesi6 moe 7.




Noaahi tokoni ki hono ngaueaki ‘o e faito'o ki he kauti™

Ko ha ngaahi me‘a si‘i eni ke ke fai ke ke ma‘u ai ‘a e ‘aonga lahi taha ‘o ho‘o faito‘o".

‘llo ‘a e ngaahi hingoa ‘o ho faito‘o”

‘Oku lahi ‘a e ngaahi faito‘o ‘oku ua ‘a e hingoa ‘oku ngaue‘aki’. ‘Oku ngaue‘aki ‘a e hingoa ‘o e me‘a
‘oku ngaohi‘aki” pea ko e hingoa ‘e taha” ‘a e hingoa ‘oku ‘iloa‘aki’. Fakapapau‘i ‘oku” ke ‘ilo ki ha taha
‘0 e ngaahi hingoa ‘o ho faito‘o”. Vakai ki he lisi ‘i he peesi 15.

‘llo ‘a e founga ki hono folo ‘0 ho‘o fo‘i‘akau”
Fakapapau'i ‘oku” ke ‘ilo ki he lahi ke folo’, tu‘o fiha, pea mo e taimi ke ta‘ofi ai hono folo ho‘o fo‘i‘akau’.

Tala ki ho‘o toketaa” pe taha hu‘ivai” ‘a e ngaahi faito‘o kotoa pé ‘oku” ke
ngaue‘aki’
‘Oku ‘i ai ha ngaahi faito‘o ‘oku” ne fakatupunga ha toe kovi ange ‘a e kauti’. ‘E lava ke hoko ha ngaahi

fakatamaki kehe ‘i hano fefiohi ‘o ha ngaabhi faito‘o kehekehe. Tala ki ho‘o toketaa” pea mo e taha hu'‘ivai’

‘a e ngaahi faito‘o kotoa pé ‘oku” ke ngaue‘aki’, kau ki ai ‘a e ngaahi faito‘'c mei” ha taha faito‘o faka-
Tonga, mei” he famasii’, pea mo e supamaketi’.

Talanoa ki ho‘o toketaa“ pe taha hu‘ivai” fekau‘aki mo e ngaahi fakatamaki kehe
‘e ala hoko”

Ko e ngaahi faito‘o kotoa pé ‘e ala ‘i ai ha ngaahi fakatamaki kehe ‘e ala tupu mei ai. ‘Eke ki ho‘o toketaa”

pe tokotaha hu‘ivai” pe ko e ha ‘a e ngaahi fakatamaki ‘oku fa‘a hoko ‘i hono ma'‘u ‘o ho‘o faito‘o”. Tala ki
ho‘o toketaa” kapau ‘oku” ke fakakaukau ‘oku ‘i ai ha fakatamaki kehe kuo hoko kiate koe.

‘Oua na‘a” ke vahevahe atu ho‘o fo‘i‘akau” ki ha taha kehe pe folo ha fo‘i‘akau
mei” ha taha kehe

‘E ala fakatu‘utamaki kiate koe ha‘o folo ha fo‘i‘akau kuo tu‘utu‘uni ma‘a” ha taha kehe. Ko ha fo‘i‘akau
kuo ‘oange ki ha taha kehe, ‘e lava ke ‘ikai ko e fo‘i‘akau ia ‘e lelei taha kiate koe”.

Tauhi ‘a e ngaabhi faito‘o” ke ‘oua ‘e lava ke a‘u ki ai ‘a e fanau”

‘Oku kei fakatu‘utamaki p€ ki he fanau’, ‘o tatau ai pé kapau ko ha ki‘i konga fo‘i‘akau si‘isi‘i ka ko e
fo‘i‘akau eni kuo vahe'i ma‘a” e kakai lalahi’.

Ko e ngaahi fakamatala ‘i he tépile ko eni” na‘e tonu eni ‘i he‘ene a‘u mai ki Fépueli 2008. ‘Oku ala ‘i ai foki ha ngaahi me‘a na‘e toe tanaki
atu pe na‘e tamate‘i mei” he tépile ko eni” talu mei heni. ‘E lava ke fakaha atu ‘e ho‘o taha hu'ivai” (phamacist) kau ki ha ngaahi fa‘ahinga
faito‘o angamaheni ‘a ia ‘oku ala ma‘u” pea mo hono totongi” foki.

Feitu'u ke ma'u ai ha nyaahi fakamatala ‘oku
toe lahi ange”

Arthritis NZ pe Kautaha ‘Afalaitisi ‘a Nu‘u Sila” (www.arthritis.org.nz)

Ko e uepisaiti ko eni” ‘oku” ne ‘oatu ha toe fakamatala ‘oku lahi ange” fekau‘aki mo e ngaahi kalasi ‘o e
‘afalaitisi” pea mo hono ngaahi faito‘o”.

Best Treatments pe Ngaahi Faito‘o Lelei Taha" (www.besttreatments.co.uk)

Ko e uepisaiti eni mei Pilitania pea ‘oku ‘i ai ha ngaahi fakamatala fala‘anga fekau‘aki mo e ngaahi faito‘o
‘oku ngaue lelei ki he ngaahi mahaki kehekehe. ‘Oku ‘i ai foki mo ha ngaahi fakamatala fakaikiiki fekau‘aki
mo e ngaahi faito‘o ki he kauti".





